
GOUVÈNÈ CUOMO ANKOURAJE NOUYÒKÈ POU YO SIPÒTE BIZNIS LOKAL PANDAN SEZON SHOPPING 

FÈT YO 

 

Gouvènè a Pwoklame dat 29 novanm lan kòm “Samdi Ti Biznis” nan New York 

 

Ti Biznis Anpwaye Plis Pase Mwatye Mendèv Sektè Prive Eta a 

 

Gouvènè Andrew M. Cuomo jodi a te pwoklame dat 29 novanm lan kòm “Samdi ti Biznis” nan Eta New 

York pou ankouraje tout Nouyòkè sipòte biznis lokal. Samdi ti Biznis la ap selebre lespri biznis 

pwopriyetè ti biznis epi ankouraje kliyan vizite konpayi lokal nan kòmansman sezon shopping fèt chaje 

ak aktivite sa. Ti biznis reprezante gwo majorite konpayi yo epi sipòte plizyè milyon dyòb nan Eta New 

York. 

 

“Ti biznis pa sèlman yon pati enpòtan nan ekonomi New York, yo se san kap koule nan venn kominote 

nou yo,” te deklare Gouvènè Cuomo. “Siksè yo se siksè nou epi ak sezon shopping fèt la ki rive sou nou 

an, m ankouraje tout Nouyòkè pou yo achte lokal epi sipòte ti biznis nan katye yo.” 

 

Sektè ti biznis la pote anpil nan estrikti ekonomi New York, kote li reprezante 98 pousan tout biznis nan 

eta a epi anpwaye plis pase 40 pousan nan mendèv sektè prive a. Eta New York gen plis pase 516.000 

pwopriyetè ti biznis ki anpwaye plis pase 3 milyon moun. 

 

Ou ka wè pwoklamasyon Gouvènè a isit la. 

 

“Ti biznis se vreman kolòn vètebral ekonomi eta nou an epi yo merite pou n sipòte yo pandan tout lane 

ak pou nou selebre yo nan jou ki Samdi Ti Biznis la,” te deklare Prezidan Direktè Jeneral ak Komisyonè 

Empire State Development, Kenneth Adams. “Anba lidèchip Gouvènè Cuomo, nou travay san rete pou n 

amelyore anviwonman biznis la epi ede konpayi grandi, sa ki pote nouvo dyòb ak nouvo ti biznis, epi 

kontinye ranfòse retablisman ekonomik nou.” 

 

“Ti biznis jwe yon gwo wòl dans devlopman ekonomi eta nou an,” te deklare Komisyonè Travay Eta a 

Peter M. Rivera. “Lè nou sipòte ti biznis, lajan sa retounen nan pwòp kominote nou yo. M ankouraje tout 

moun pou yo achte lokal jou ki Samdi Ti Biznis la epi sipòte ti biznis tou pre lakay pandan tout lane.” 

 

Menm lè yon biznis fenk ap kòmanse, agrandi oubyen ap chèche nouvo anpwaye, manm Ekip Sèvis pou 

Biznis Eta New York yo la pou ede biznis: 

• Fè lis dyòb yo genyen yo;  

• Jwenn bon kandida yo;  

• Jwenn prim ankourajman pou fè rekritman ak bay fòmasyon;  

• Jwenn kredi enpo ak prim ankourajman pou biznis;  

• Jwenn kapital pou biznis;  

• Aprann plis sou fòmasyon ak konsèy pou ti biznis;  

• Vin Antrepriz ki se Pwopriyete Minorite ak fanm (Minority and Women Owned Business 

Enterprise, MWBE) sètifye;  

• Jwenn sèvis resous imèn ak asistans teknik; epi  

• Jwenn resous pou anpeche revokasyon. 

 

W ap jwenn plis enfòmasyon sou pwogram Eta New York ak asistans ki genyen pou ti biznis, atravè 

Empire State Development isit la ak atravè Depatman Travay isit la. 

